
শ্ৰীশ্ৰীশঙ্কৰদেৱ-মাধৱদেৱ চৰিত





তেহেঁ কহিলন্ত  পঞ্চামৃত সমে

 ভাত খাইলাে বাপু আমি॥৭॥

তােমাৰ প্ৰসাদে  দুর্ল্লভ কি বস্তু

 এহি বুলি ৰৈলা তথা।

দুয়াে নয়নৰ  নীৰ বহে ধাৰে

 শুনন্তে কৃষ্ণৰ কথা॥৮॥

কঠাল জোহনি  শৰীৰ শিহৰে

 লােম উপৰক তুলি।

এতেকে ভােবৰা  দামােদৰ তাঙ্ক

 সমস্ত ভকতে বুলি ॥৯৷৷

 -বৃদ্ধ ব্ৰাহ্মণৰ মিথ্যাচৰণ-

আসাম ৰাজীয়া  আসিলন্ত এক

 অত্যন্ত বৃদ্ধ ব্রাহ্মণ।

মাঘ মাস পুৱা  কৃষ্ণ-কথা শুনা

 ধৰিলে ঘুমটি তান॥১০৷৷

মাধৱে দেখিয়া  আছন্ত চাহিয়া

 পাছে মাতি বুলিলন্ত ।

হেৰ দেখ টোপ-  -নিয়াৱে ব্রাহ্মণে

 শুনি তেহে ডৰিলন্ত ॥১১৷৷

পথালি মুণ্ডক  ঝঙ্কাৰিলা দেখি

 মাধৱে পুনু বুলিল।

গোঁসাইৰ ঘৰত  আমাৰ আগত

 প্রভাতে মিছা মাতিল ॥১২৷৷

